
АKSIZ SOLIG‘IGI STAVKALARINI 
INDEKSATSIYA QILISHNING ASOSIY 
YO‘NALISHLARI

Abdulxayeva Shaxnoza Muxammadiyevna
DTPI v.b.dosenti
shaxnozaabdulxayeva@gmail.com 

Annotatsiya. Ushbu tezisda aksiz solig‘i stavkalarini indeksatsiya qilishning asosiy yo‘nalishlari, shuningdek Jahon 
sog‘liqni saqlash tashkiloti tavsiyalari va chet el amaliyoti tahlil natijalaridan kelib chiqib taklif va tavsiyalar keltirilgan.

Kalit soʻzlar: aksiz, soliq, soliq to‘lovchilar, soliq stavkasi, davlat budjeti, tovar, mahsulot, import.
Abstract. This thesis examines the main directions of excise tax rate indexation and, based on the recommendations of 
the World Health Organization and an analysis of international practice, presents proposals and recommendations.

Key words: excise, tax, taxpayers, tax rate, state budget, goods, products, import.
Аннотация. В данном тезисе рассматриваются основные направления индексации ставок акцизного налога, 
а также на основе рекомендаций Всемирной организации здравоохранения и анализа зарубежной практики 
представлены предложения и рекомендации.

Ключевые слова: акциз, налог, налогоплательщики, налоговая ставка, государственный бюджет, товар, продукция, 
импорт.

K I R I S H
Aksiz solig‘i bilvosita soliq undirishning dastlabki shakllaridan biridir. Hozirgi vaqtda aksiz solig‘i deyarli 

barcha mamlakatlar soliq tizimlarida davlatning moliyaviy resurslarini shakllantirish maqsadida qo‘llaniladi. 
Bilvosita soliqlar tarkibida aksiz solig‘i ham davlat byudjetini shakllantirish manbalaridan biridir.

Aksiz solig‘i faqat ayrim tovarlarni iste’mol qilishdan olinadi. Aksiz solig‘ining iqtisodiy mohiyati iste’mol 
qilinadigan tovarning o‘ziga xos (salbiy) foydalilik xususiyatiga bog‘liq. Aksiz solig‘i iste’molning salbiy oqibatlarini 
bartaraf etishga qaratilgan muammolarni hal qilishi kerak. Quyidagi 1-jadvalda aksiz solig‘i stavkalarini 
indeksatsiya qilishning asosiy yo‘nalishlari keltirilgan.

1-jadval. Aksiz solig‘igi stavkalarini indeksatsiya qilishning asosiy yo‘nalishlari
№ Aksiz solig‘ining amaldagi stavkalari Takliflar 

1.

Tamaki mahsulotlaridan fil’trli, fil’trsiz sigaretalar 
import qilinganda 1000 dona uchun 325000 so‘m, 
sigara uchun 1 dona uchun 6400 so‘m soliq 
stavkalari belgilangan

Filtrli, filtrsiz sigaretalar import qilinganda 1000 dona uchun 
340000 so‘m, ishlab chiqariladigan uchun 300700 so‘m, 1 
dona sigara uchun 20000 so‘m belgilash taklif etiladi. 

2

Aroq, kon’yak va boshqa alkogol mahsulotlarini 
ishlab chiqariladigan 40000 so‘m, boshqa vinolar, 
vermut iishlab chiqariladigan 2310 so‘m soliq 
stavkasi belgilangan

Aroq, konyak va tarkibida spirt miqdori yuqori bo‘lgan 
boshqa alkogol mahsulotlari (viski, djin, tekila, liker, 
rom brendi va boshqalar) uchun aksiz solig‘i mahalliy 
mahsulotlarga aksiz solig‘i stavkasini 10 foizga 
indeksatsiya qilib, tarkibidagi 1 litr spirt uchun 44000 so‘m 
miqdorida belgilash; import mahsulotlari uchun aksiz solig‘i 
stavkasini 25 foizga kamaytirib, 76000 so‘m belgilash taklif 
etiladi. 

3
Aviakerosin 271000 so‘m/tonna, dizel yoqilg‘isi 
326000 so‘m/tonna, tabiiy gaz, uchun 20% soliq 
stavkasi belgilangan

Aviakerosin (sintetikdan tashqari) 298000 so‘m/tonna, 
dizel yoqilg‘isi 359 000 so‘m/tonna, Tabiiy gaz 12% soliq 
stavkasi belgilash taklif etiladi

№ Aksiz solig‘ining amaldagi stavkalari Takliflar 

4

Tarkibiga shirinli maxsulotlarning realizatsiya qilinish 
va ularga bo‘lgan talab ko‘payib ketayotganligi 
sababli qand kasalligi muammosi vujudga kelib 
aholining salomatligiga salbiy ta’sirining kuchayishi

Tarkibida shakar mavjud bo‘lgan meva sharbatlari, kvas, 
kompot, salqin choylarga ham gazlangan shirin ichimliklar 
bilan bir xil miqdorda 1 litri uchun 500 so‘m miqdorida, 
boshqa shirinlashtiruvchi yoki xushbo‘ylantiruvchi moddalar 
mavjud bo‘lgan ichimliklar 1 litri uchun 450 so‘m miqdorda 
aksiz solig‘i belgilash tavsiya etiladi

Hozirgi vaqtda aholi salomatligiga zararli ta’sirini kamaytirish maqsadida Jahon sog‘liqni saqlash tashkiloti 
sigaret narxidagi aksiz solig‘ining ulushini o‘rtacha 60 foizga yetkazishni tavsiya etmoqda. O‘zbekistonda esa bir 
pachka sigaretaning o‘rtacha chakana narxidagi aksiz ulushi ishlab chiqarishda 26,3 foizni, importda esa 34,8 
foizni tashkil etadi. Gruziyada sigaret narxidagi aksiz ulushi 52 foizni, Rossiyada — 50 foizni, Armanistonda — 
49 foizni, Qirg‘izistonda — 48 foizni, Qozog‘istonda — 36 foizni tashkil etadi. Shuningdek, 75 ta mamlakatda, 
xususan Polsha, Portugaliya, Qatar, Rossiya Federatsiyasi, Saudiya Arabistoni va Tojikistonda shirin ichimliklar 
asosini tashkil qiluvchi maxsus konsentratlar ham aksizga tortiladi. O‘zbekistonda esa bunday mahsulotlar 
uchun soliq joriy qilinmagan.

Jahon sog‘liqni saqlash tashkiloti tavsiyalari va chet el amaliyoti tahlili natijalaridan kelib chiqib, quyidagilar 
tavsiya etiladi:

Birinchidan, filtrli va filtrsiz sigaretalar import qilinganda 1000 dona uchun 340 000 so‘m, ishlab chiqariladigan 
sigaretalar uchun 300 700 so‘m, 1 dona sigara uchun 20 000 so‘m miqdorida aksiz solig‘i belgilash taklif etiladi.

Ikkinchidan, aroq, kon’yak va tarkibida spirt miqdori yuqori bo‘lgan boshqa alkogol mahsulotlari (viski, 
jin, tekila, liker, rom, brendi va boshqalar) bo‘yicha aksiz solig‘i stavkalarini qayta ko‘rib chiqish taklif etiladi: 
mahalliy mahsulotlar uchun aksiz solig‘i stavkasini 10 foizga indeksatsiya qilib, tarkibidagi 1 litr spirt uchun 44 
000 so‘m miqdorida belgilash; import mahsulotlari uchun aksiz solig‘i stavkasini 25 foizga kamaytirib, 76 000 
so‘m (amalda 101,5 ming so‘m) etib belgilash taklif etiladi.

Uchinchidan, benzin, aviakerosin, dizel yoqilg‘isi va motor moylari uchun belgilangan aksiz solig‘i 
stavkalarini 10 foiz miqdorida indeksatsiya qilish taklif etiladi. Bugungi kunda import va ichki tabiiy gaz umumiy 
gaz quvurlari orqali realizatsiya qilinishi sababli ularning aniq hisobini yuritish imkoniyati cheklangan. Xususan, 
import qilingan tabiiy gazni farqlash faqat bojxona yuk deklaratsiyasi (BYUD) orqali amalga oshiriladi.

To‘rtinchidan, bugungi kunda tarkibida shirinlik mavjud bo‘lgan mahsulotlarning realizatsiyasi va ularga 
bo‘lgan talabning ortib borishi natijasida qand kasalligi bilan bog‘liq muammolar ko‘paymoqda. Shu sababli 
ushbu muammolarni kamaytirish va aholining salomatligiga salbiy ta’sirni pasaytirish maqsadida tarkibida 
shakar mavjud bo‘lgan meva sharbatlari, kvas, kompot va salqin choylarga gazlangan shirin ichimliklar bilan bir 
xil miqdorda, ya’ni 1 litri uchun 500 so‘m miqdorida, boshqa shirinlashtiruvchi yoki xushbo‘ylantiruvchi moddalar 
mavjud bo‘lgan ichimliklarga esa 1 litri uchun 450 so‘m miqdorida aksiz solig‘i belgilash tavsiya etiladi.

JSSTning “Global Report on the Use of Sugar-Sweetened Beverage Taxes” (2023) hisobotiga ko‘ra, 
gazlangan shakarli ichimliklarga aksiz solig‘ini qo‘llaydigan mamlakatlarning qariyb 74 foizi yagona soliq 
stavkasidan foydalanadi. Xorvatiya, Malayziya, Meksika, Niderlandiya, Saudiya Arabistoni, Turkiya va BAAda 
shirinlashtiruvchi moddalar qo‘shilgan sharbatlarga aksiz solig‘i joriy etilgan.

X U L O S A  V A  T A K L I F L A R
Alkogol, tamaki mahsulotlari va boshqa aholi sog‘lig‘iga zarar keltiruvchi tovarlarga nisbatan aksiz 

solig‘ini indeksatsiya qilish aholi iste’molini qisqartirish orqali sog‘liqni saqlash darajasini oshirish imkonini 
beradi. Shu bilan birga, import qilinayotgan aksiz osti tovarlari bo‘yicha stavkalarni indeksatsiya qilish mahalliy 
ishlab chiqaruvchilarni himoya qilishga, ichki bozorda raqobat muhitini tenglashtirishga xizmat qiladi. Aksiz 
solig‘i davlat budjetini shakllantirishning muhim manbalaridan biri bo‘lib, uni indeksatsiya qilish davlat budjeti 
daromadlarini oshirishga ham ijobiy ta’sir ko‘rsatadi. Bundan tashqari, neft mahsulotlari va atrof-muhitga salbiy 
ta’sir ko‘rsatuvchi boshqa tovarlarga nisbatan aksiz solig‘i stavkalarini ekologik siyosat talablaridan kelib chiqib 
qayta ko‘rib chiqish va indeksatsiya qilish maqsadga muvofiqdir. Aksiz solig‘ini indeksatsiya qilishda Jahon 
sog‘liqni saqlash tashkiloti tavsiyalari hamda xalqaro amaliyotlar inobatga olinishi lozim. Shuningdek, aksiz 
osti tovarlari bo‘yicha stavkalarni aholining daromad darajasi, talab va taklif omillarini hisobga olgan holda 
bosqichma-bosqich indeksatsiya qilish tavsiya etiladi.

